
      సాల పున్నాగ వాసంతకా చంపక మాధవీ రమ్యాశ్రమంబు లరసి

      కొనక పితృపరాధీనుఁ డగునేని యామ్నాయములు సత్యమయ్యెనేని

      గురుల దైవంబుగా నెంచి కొలుతునేని, యెప్పుడును సూనృతం బేను దప్పనేని

      యేను గనుఁగొన నదికారినేని నాదు, మ్రోల నిలుతురుగాక యమ్మునియుగంబు.

క. అనుచుఁ బిశాచాకారులఁ, దనమది దేవతలుగాఁగఁ దలఁచి తలఁచినన్

      గని మ్రోల వారు నిల్చినఁ, గని సాష్టాంగప్రణామకము గావింపన్.

క. ఎటు లెఱిఁగితివో మమ్మున్, జటీవర నీ వనిన సూర్యచంద్రులు నరు లె

      చ్చటనున్నఁ దెలియఁజాలరె, స్ఫుటమై యున్నయది మీయపూర్వఖ్యాతుల్.

క. సర్వేశుకరణి మీరలు, సర్వాంతర్యాము లెందు సామాన్యులరే

      గర్వాంధుఁడ మిముఁ గొల్చుట, సర్వశుభాచరణహేతుసాధన మయ్యెన్.

గీ. అనిన వారు సువర్చలుఁ గని మునీంద్ర, మమ్ముఁ జూచినకతన నీ నెమ్మనమున

      గోరునర్థంబులెల్లఁ జేకూడెననుచుఁ, జాల నమ్ముము మదిలో నసంశయముగ.

క. కోరుము పరమున వారా, త్మారామము పరాశరమహాత్ము గురున్

      శ్రీరంగవిభునిగా మది, నారసి తద్వచనసరణి నని రాతనితోన్.

మ. భవరోగౌషధ మాత్మసౌఖ్యకర మాసన్నార్తివిచ్ఛేదకం

      బవలంబం బగుణం బమేయ మనఘం బాద్యం బనంతం బనన్

      వివిధాభిఖ్యల నొప్పు బ్రహ్మ మతఁ డుర్విన్ రంగధామాఖ్యమై

      యవతారించెఁ దదంఘ్రిమూలములు నీ కౌగాక యాధారముల్.

గే. అని సుమంతుఁడు వెండియు ననియె వాసు, దేవుఁడు పరాశరుండు రమావినోది

      రంగపతి యిచ్చు ముక్తిసామ్రాజ్యసౌఖ్య, మరుగుమని వారు చెయి చూపినంత దడవ.

గీ. ముక్తుఁడయ్యె సువర్చలముని ముకుందు, చరణసరసీరుహధ్యాన నిరుపమాన

      పావనామృత శమితపాపజ్వలంబు, లన వటుజ్వాలులై వారు జనిరి యటుల.

క. కావున పున్నాగంబను, పావనతీర్థంబు శీతభానుసరంబున్

      సేవించువారు ముక్తి, శ్రీవరదులు రెండు నధికసిద్ధం బనఘా.

క. ఈ తొమ్మిదియును బుష్కరి, ణీతీర్థములందు నెపుడు నెలకొను కావే

      రీతోయము నీతోయము, శీతలపవమానవశతఁ జేయునె చలముల్.

క. కావున నీకథ విన్నజ, నావళికిన్ వలయు కామితార్థము లెల్లన్

      దేవాదిదేవుఁడగు రం, గావాసుం డొసఁగు శోభనావహలీలన్.

శా. ఆతీర్థంబులు నట్టిపుష్కరిణి యయ్యారామపుణ్యాశ్రమ

      వ్రాతం బిచ్చటి సహ్యజాతటిని యారంగంబు నప్పట్టణం

		 ఈ పేజీలో చివరి మార్పు 2 జనవరి 2021న 02:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

